
Pameran diploma bagi pelajar semesta akhir adalah julung-julung kali diadakan di UiTM Sarawak pada 21 November 
2008 di Dewan Jubli dan dirasmikan oleh YB Dato' Hj Sanib Haji Said, Pengarah Museum Negeri Sarawak.

Pameran Diploma FSSR ini mempamerkan hasil-hasil karya 22 orang pereka muda yang merupakan kumpulan 
pertama pelajar fakulti ini yang akan menamatkan pengajian mereka.

Antara objektif pameran ini diadakan adalah untuk member! pendedahan yang secukupnya kepada para pelajar dalam 
usaha untuk menyediakan mereka untuk melangkah ke persada seni tanah air serta kerjaya mereka. Pameran ini juga 
bertujuan untuk meningkatkan keyakinan pelajar di samping menwujudkan jaringan dengan pihak industri dan 
memperkasakan Fakulti Seni Lukis dan Seni Reka UiTM Sarawak.

PROJEK MURAL FSSR, UITM SARAWAK 2UU8

Imej mural akhir kumpulan ADD2A1 I Imej mural akhir kumpulan ADD2A2

Projek Mural FSSR, UiTM Sarawak 2008 yang bertemakan Retro dan berkonsepkan pendidikan telah bermula 
dari 22 September 2008 hingga 24 Oktober 2008 yang melibatkan seramai 37 orang pelajar semester 02 Fakulti 
Seni Lukis dan Seni Reka.

Objektif utama projek ini diadakan adalah untuk menyemarakkan keyakinan diri dalam penghasilan karya seni 
secara berkumpulan di kawasan terbuka atau awam serta memberi pendedahan kepada pelajar FSSR 
terutama dari kalangan pelajar semester 02 untuk mengaplikasikan projek warna yang terkandung di dalam 
Komunikasi Tampak.

Para pelajar telah memberi komitmen yang tinggi dalam menyiapkan projek mural yang diadakan di Fakulti 
Seni Lukis dan Seni Reka, UiTM Sarawak. Semangat kerja berpasukan serta berbekalkan idea yang kreatif, 
akhirnya melahirkan sebuah karya seni yang amat membanggakan.

Kawasan persekitaran laluan antara Block J ke Block I akan lebih menarik dan ceria dengan dihiasi karya kreatif 
mural yang mampu meningkatkan imej seni universiti ini setaraf dengan seni universiti lain.

